
https://www.vatican.va/content/leo-xiv/la/homilies/2025/documents/20250509-messa-cardinali.html
SANTA MISSA   PRO ECCLESIA  

HOMILIA SUMMI PONTIFICIS
MISSA CUM CARDINALIBUS ELECTORIBUS

In Sacello Sixtino, die IX mensis Maii MMXXV

_______________________________________

«Tu es Christus, Filius Dei vivi» (Mt 16,16). Verbis his Petrus a Magistro rogatus, 
una cum ceteris discipulis, de fide in Eum, patrimonium illud summatim ostendit, 
quod,  duorum  milium  annorum  decursu,  Ecclesia  per  apostolicam  successionem 
servat, vestigat atque transmittit.
Iesus est Christus, Filius Dei viventis, id est unus Salvator et Patris vultus revelator.
In Eo Deus,  ut  proximus fieret  et  praesto esset  hominibus,  nobis sese revelavit  e 
fidentibus pueri oculis, e prompta iuvenis mente, e specie formati hominis (cfr Conc. 
Oecum. Vat. II, Const. Past. Gaudium et spes 22), usque dum e suo corpore glorioso 
suis appareret, post resurrectionem. Exemplar sic nobis ostendit sanctae humanitatis, 
quod omnes imitari possumus, una simul cum aeterna sorte repromissa, quae omnes 
nostros quidem limites ac facultates praetergreditur.
Petrus,  in  sua  responsione,  binas  has  res  percipit:  Dei  scilicet  donum  atque  iter 
suscipiendum ut ex iis commutetur, quae sunt salutis inseparabiles rationes, Ecclesiae 
commissae,  ut  eas  nuntiet  pro  humani  generis  commoditate.  Quae  nobis 
demandantur, ab Eo electis priusquam in matris gremio formati sumus (cfr  Ier 1,5), 
Baptismi lavacro regeneratis atque, praeter nostros fines et absque nostro merito, huc 
perductis et hinc missis, ad omni creaturae Evengelium nuntiandum (cfr Mc 16,15).
Peculiarem  in  modum  Deus  insuper,  per  vestra  suffragia  ad  Primo  Apostolorum 
succedendum cum Nos vocet, hunc thesaurum Nobis committit, ut, eo iuvante, fideles 
simus administrator (cfr  1Cor 4,2), in totius Ecclesiae mystici corporis beneficium; 
sic Ea semper sit civitas supra montem posita (cfr Apc 21,10), salutis arca quae per 
historiae fluctus navigat, pharus qui mundi noctes illuminat. Quod non tam per eius 
structurarum  magnificentiam  aut  eius  aedificiorum  granditatem  –  sicut  sunt 
monumenta ubi moramur – quam per sanctitatem eius membrorum, illius populi in 
acquisitionem, virtutes annuntiantis eius, «qui de tenebris vos vocavit in admirabile 
lumen suum» (1Pe 2,9).
Attamen in illa sermocinatione in qua Petrus suam profitetur fidem, alia percontatio 
exstat: «Quem dicunt homines esse Filium hominis?» (Mt 16,13), postulat  Iesus. Non 
agitur de inani quaestione, immo ad quaedam gravia nostri ministerii attinet: ad ea 
quae vivimus, una cum limitibus et virtutibus, percontationibus ac persuasionibus.
«Quem dicunt  homines  esse  Filium hominis?»  (Mt 16,13).  De  scaena  cogitantes 
quam meditamur, huic percontationi duas possibiles responsiones reperire possumus, 
quae tantasdem agendi rationes prae se ferunt.
Ante omnia mundi adest responsio. Matthaeus palam narrat sermocinationem inter 
Iesum ac suos de eius identitate Caesareae Philippi, in pulcherrima urbe, fieri, quae 

https://www.vatican.va/content/leo-xiv/la/homilies/2025/documents/20250509-messa-cardinali.html
https://www.vatican.va/archive/hist_councils/ii_vatican_council/documents/vat-ii_const_19651207_gaudium-et-spes_lt.html
https://www.vatican.va/news_services/liturgy/libretti/2025/20250509-libretto-messa-cardinali.pdf
https://www.vatican.va/news_services/liturgy/libretti/2025/20250509-libretto-messa-cardinali.pdf


4

insignibus  aedibus  locupletatur,  intra  naturae  magnificam  scaenam  locatur,  sub 
radicibus montis Hermon, sed locus est quoque manipulorum ferorum potentiae ac 
proditionum  infidelitatumque  theatrum.  Haec  imago  nobis  praebet  mundum  qui 
Iesum putat personam prorsus nullius momenti, ad summum, personam singularem, 
qui, praeter opinionem loquens et agens admirationem movere potest.  Ac sic cum 
importuna  fit  eius  praesentia  ob  probitatem  postulatam  et  mores  quaesitos,  hic 
“mundus” Eum respuere ac delere non dubitabit.
Alia  fieri  potest  responsio  Iesu  percontationi,  quae  est  communis  gentis.  Iis 
Nazarenus non est “vaniloquus” quidam: homo nempe est probus, animosus quidem, 
qui bene loquitur et iusta profert, sicut reliqui Israel historiae magni prophetae. Hac 
de causa Eum sequuntur, saltem cum id facere possunt absque haud multis periculis 
et  incommoditatibus.  Attamen  Eum  hominem  tantum  considerant,  quapropter, 
periculo exstante, Passionis tempore, ii quoque eum deserunt ac destituti abeunt.
Illud  animum  movet  quomodo  hae  duae  agendi  rationes  ad  hodierna  plane 
accommodentur. Ipsae enim cogitationes secum ferunt quas facile invenire possumus 
– alia forsan loquela patefactae sed e substantia eaedem – in ore multorum virorum ac 
feminarum nostri temporis.
Hodie quoque non sunt pauca loca ubi christiana fides absurdum quiddam putatur, 
debilibus  personis  ac  parum  intellegentibus  destinata,  ubi  aliae  securitates 
anteferuntur, ut technologia, pecunia, successus, potestas, voluptas.
De locis agitur in quibus haud facilis est condicio Evangelii testandi ac nuntiandi, ubi 
qui  credit  ludibrio  habetur,  repulsatur,  despicitur,  vel  ad  summum  toleratus  et 
miseratus. Alioqui ob hanc ipsam causam, sunt loca in quibus instat missio, quoniam 
deficiens  fides  quaedam  gravia  secum  fert,  quae  sunt  vitae  sensus  amissio, 
misericordiae oblivio, in personae dignitatem vis ex extremis eius formis, familiae 
discrimen atque tot alia vulnera ex quibus nostra societas, ac non parum, patitur.
Hodie quoque non desunt insuper loca in quibus Iesus, quamvis ut homo aestimatus, 
partium charismaticus quidam ductor tantum habetur vel superhomo, et id non modo 
inter non credentes, verum etiam inter multos Baptismi lavacro ablutos, qui sic vivunt 
in illa condicione, re autem athei.
Hic est mundus nobis traditus, in quo, sicut pluries nos docuit Franciscus Papa, ad 
fidem laetam in  Iesum Salvatorem testandam vocamur.  Quapropter  nobis  quoque 
summi est ponderis iterare: «Tu es Christus, Filius Dei vivi» (Mt 16,16).
Prorsus  praestat  ut  id  faciamus  nostra  ipsa  e  necessitudine  cum  eo,  ex  officio 
cotidiani itineris conversionis, sed insuper, ut Ecclesia, una simul viventes nostram ad 
Dominum  pertinentiam  atque  Bonum  Nuntium  omnibus  deferentes  (cfr  Conc. 
Oecum. Vat. II, Const. Dogm. Lumen gentium 1).
Hoc  primum  Nobis  deferimus,  Petri  Successori,  cum  Nostrum  incipimus  munus 
Episcopi  Ecclesiae,  quae  est  Romae,  vocatae  ut  Ecclesiae  universali  in  caritate 
praesideat, ad insignem sententiam sancti Ignatii Antiocheni. Qui, catenis devinctus, 
hanc  Urbem  petens,  locum  instantis  sui  sacrificii,  christianis  ibi  commorantibus 
scripsit:  «Tunc  vere  Christi  discipulus  ero,  cum  neque  corpus  meum  mundum 
videbit» (Epistula ad Romanos IV: PG 5, 689B). Circi feras significabat se vorantes – 

https://www.vatican.va/archive/hist_councils/ii_vatican_council/documents/vat-ii_const_19641121_lumen-gentium_lt.html


5

quod  factum  est  –  at  eius  verba  generatim  necessarium  officium  secum  ferunt 
uniuscuiusque qui in Ecclesia auctoritatis ministerium gerit:  evanescere oportet  ut 
Christus maneat, parvulum fieri ut Ipse agnoscatur et glorificetur (cfr Io 3,3), funditus 
se tradere, ut nemini copia desit eum cognoscendi et amandi.
Hanc gratiam Nobis tribuat Deus, nunc et semper, Beata Maria Virgine iuvante et 
intercedente, tenerrima quidem Ecclesiae Matre.

Sancta     Sedes   

Rogito per il Pio Transito di Sua Santità Francesco, 25.04.2025 

Testo in lingua latina

OBITUS, DEPOSITIO ET TUMULATIO

FRANCISCI PP. SANCTAE MEMORIAE

Nobiscum peregrinans in spe, semitae lumen et socius ad Caeli, quo vocamur, eminentem metam, 
die  vicesimo  primo  mensis  Aprilis  Anno  Sancto  bismillesimo  vicesimo  quinto,  hora  septima, 
triginta quinque momentis elapsis, ante meridiem, dum lux Paschae feriam secundam infra Octavam 
illustrabat,  Franciscus,  Ecclesiae  dilectus  Pastor,  de  hoc  mundo  migravit  ad  Patrem.  Cuncta 
Communitas christifidelium, potissimum pauperes, Deum collaudabat de munere eius ministerii, 
quod ardenter fideliterque Evangelio et Christi mysticae Sponsae dono dedit.
Franciscus ducentesimus sexagesimus sextus fuit Pontifex. Eius memoria in universae Ecclesiae 
atque totius humani generis corde manet perseveranter.
Georgius  Marius  Bergoglio,  die  decimo  tertio  mensis  Martii  anno  bismillesimo  tertio  decimo 
Summus  Pontifex  electus,  Bono  Aëre  die  septimo  decimo  mensis  Decembris  anno  millesimo 
nongentesimo  tricesimo  sexto  e  Pedemontanis  migrantibus  ortus  est:  pater  eius  munere 
ratiocinatoris  apud  Societatem Viarum Ferratarum fungebatur,  mater  autem eius  Regina  Sivori 
domui et quinque filiorum institutioni incumbebat. Gradu chemicae scientiae periti adepto, viam 
eligens presbyteratus, primum Seminarium dioecesanum ingressus est et, die decimo primo mensis 
Martii  anno  millesimo  nongentesimo  duodesexagesimo ad  Novitiatum Societatis  Iesu  transivit. 
Humanitatis  Studia  in  Chilia  persecutus  est  et,  post  reditum  in  Argentinam  anno  millesimo 
nongentesimo  sexagesimo  tertio,  lauream  in  Philosophia  apud  Collegium  Sancti  Ioseph 
Michaëlopolitanum  assecutus  est.  Litteras  et  psychologiam  docuit  in  Collegio  Beatae  Mariae 
Virginis ab Immaculata in urbe Sancta Fide et in Collegio Sanctissimi Salvatoris Bonaëropolitano. 
Die  tertio  decimo  mensis  Decembris  anno  millesimo  nongentesimo  undeseptuagesimo 
Archiepiscopus Raimundus Iosephus Castellano presbyteratu eum auxit ac die vicesimo secundo 
mensis  Aprilis  anno  millesimo  nongentesimo  septuagesimo  tertio  vota  perpetua  Iesuitarum 
professus  est.  Expletis  muneribus  Magistri  Novitiorum  Michaëlopoli  apud  Villam  Barillari, 
Professoris  apud  Facultatem  Theologiae,  Consultoris  Provincialis  Societatis  Iesu  et  Rectoris 
Collegii,  die  tricesimo  primo  mensis  Iulii  anno  millesimo  nongentesimo  septuagesimo  tertio 
nominatus  est  Moderator  Provinciae  Argentinae  Societatis  Iesu.  Post  annum  millesimum 
nongentesimum  octogesimum  sextum,  aliquot  annos  in  Germania  degit  ad  thesim  doctoralem 
perficiendam  et,  Argentina  repetita,  Eminentissimus  Dominus  Antonius  Card.  Quarracino  eum 
voluit  fidelissimum  administrum.  Die  vicesimo  mensis  Maii  anno  millesimo  nongentesimo 
nonagesimo altero Ioannes Paulus PP. II Episcopum Auxiliarem Bonaërensem et titulo Aucensem 
eum nuncupavit.  Episcopalem sententiam  Miserando atque eligendodelegit,  litteris compendiatis 
Iesu – quae sunt «IHS» – insigni insertis, Societatis Iesu scilicet nota. Die tertio mensis Iunii anno 
millesimo nongentesimo nonagesimo septimo, Archiepiscopus Coadiutor Bonaërensis promotus est 
et,  Cardinale  Quarracino  e  vita  discesso,  die  duodetricesimo  mensis  Februarii  anno 
duodebismillesimo  eidem  successit  velut  Archiepiscopus,  Primas  Argentinae,  Ordinarius  pro 
fidelibus  orientalibus  ibidem degentibus,  Universitatis  Catholicae Magnus Cancellarius.  Ioannes 
Paulus PP. II in Consistorio die primo et vicesimo mensis Februarii anno bismillesimo primo habito 
in Patrum Cardinalium Collegium eum rettulit, ecclesiae Sancti Roberti Bellarmino tributo ei titulo. 
Consequenti mense Octobri, Relator Generalis Adiectus fuit in Decimo Coetu Generali Ordinario 
Synodi Episcoporum.
Pastor parcus exstitit et in Archidioecesi sua dilectissimus, quam longe lateque percurrit, urbanis 
adhibitis  subterraneis  viis  ferratis  quoque  et  publicis  vehiculis.  Domicilium  apud  cenaculum 
quoddam habebat et vespertinas epulas sibi ipse parabat, cum unum ex populo sese existimaret.
Post dimissiones Benedicti PP. XVI, die tertio et decimo mensis Martii anno bismillesimo decimo 
tertio a Patribus Cardinalibus in Conclavi collectis Summus Pontifex electus est, ipse sibi nomen 

imponens Franciscum, quia de exemplo sancti  Assisiensis  in primis diligere voluit  pauperrimos 
mundi. E Maeniano Benedictionum in populum prodiit verbis «Fratres et sorores, faustus vesper sit 
vobis! Hanc viam ingrediamur nunc, viam Episcopi cum populo, Ecclesiae Romanae viam, quae 
omnibus Ecclesiis caritate praeest; viam fraternitatis, amoris, mutuae fiduciae». Et inclinato capite, 
dixit:  «A vobis  poscimus,  ut  pro  Nobis  Dominum oretis,  qui  benedicat  Nos:  prex  populi,  qui 
benedictionem petit pro Episcopo suo». Die undevicesimo mensis Martii, sollemnitate s. Ioseph, 
Sponsi Beatae Mariae Virginis, ministerium Petrinum officiose incohavit.
In  ultimos  et  e  societate  reiectos  semper  intentus,  Franciscus,  vix  electus,  degere  voluit  apud 
Domum Sanctae Marthae, cum hominum praesentia carere minime posset, et inde a prima Feria 
Quinta  in  Cena  Domini  Missam  celebrare  maluit  extra  Vaticanum,  identidem carceres  petens, 
instituta pro inhabilibus vel toxicis medicaminibus subiectis accipiendis. Presbyteros hortabatur, ut 
ad ministrandum sacramentum misericordiae semper essent parati, ad sacraria audacter relinquenda 
ut oves peterent deerrantes et ad ecclesiarum ianuas reserandas ut omnes acciperentur, qui Vultum 
Dei Patris convenire exoptarent.
Ministerium Petrinum exercuit indefesso ac dedito studio dialogi cum muslimis et procuratoribus 
aliarum religionum,  quos  quandoque  ad  conventus  precis  convocavit,  Declarationes  coniunctas 
subscribens  concordiam  foventes  inter  asseclas  diversarum  religionum,  sicuti  Documentum  de 
hominum  fraternitate,  datum  Abudhabii  die  quarto  mensis  Februarii  anno  bismillesimo 
undevicesimo una cum al-Tayyeb sunnitarum principe. Dilectio erga ultimos, senes et parvulos ad 
ineundos  Dies  Mundiales  Pauperum,  Avorum et  Puerorum eum impulit.  Dominicam Verbi  Dei 
etiam instituit.
Magis quam Decessores Cardinalium Collegium ipse auxit, decem convocans Consistoria, in quibus 
centum sexaginta  tres  Purpuratos  creavit,  quorum centum triginta  tres  electores  et  triginta  non 
electores,  e  septuaginta  tribus  nationibus,  quarum  viginti  tres  numquam  antea  habuerant 
Cardinalem. Quinque Synodi Episcoporum indixit Coetus, quorum tres Generales Ordinarii familiae 
iuvenibusque et  synodalitati  dicati,  unus Extraordinarius adhuc de familia et  alter  Specialis  pro 
Universa Regione Amazonica.
Vocem suam pro innocentibus saepius extulit. Pestilentia Viri Coronarii, Covid-19, erupta, vesperi 
diei  vicesimi  septimi  mensis  Martii  anno bismillesimo vicesimo orare  solitarius  voluit  in  Foro 
Petriano,  cuius  columnarum ordo  Romam ex  imagine  amplectebatur  et  mundum,  pro  humano 
genere perterrito et ignoto morbo vulnerato. Novissimi pontificatus anni innumeris distincti sunt 
monitis pro pace, contra tertium totius mundi bellum, quod minutatim variis in Nationibus geritur, 
praesertim in Ucraina, aeque atque in Palaestina, Terra Sancta, Libano et Myanmar.
Postquam die quarto mensis Iulii anno bismillesimo vicesimo primo ob chirurgicam sectionem in 
Valetudinario  «Agostino  Gemelli»  per  decem dies  receptus  est,  ubi  die  decimo  quarto  mensis 
Februarii  anno bismillesimo vicesimo quinto  Franciscus  iterum se contulit  in  duodequadraginta 
dierum  commorationem  utriusque  lateris  pneumonia  laborans.  Vaticano  repetito,  ultimas  degit 
hebdomadas vitae apud Domum Sanctae Marthae, usque ad finem et sueto animi studio ministerio 
Petrino consecrato,  quamvis  viribus  nondum omnino refectus.  Occurrente Pascha,  die  vicesimo 
mensis  Aprilis  anno  bismillesimo  vicesimo  quinto,  postremum  e  Maeniano  Benedictionum 
Basilicae Petrianae se extulit ad sollemnem benedictionem Urbi et Orbi impertiendam.
Magisterium doctrinale  Papae  Francisci  magnopere  eminuit.  Testis  stili  sobrietate  et  humilitate 
referti, missionario opere ardoreque apostolico et misericordia innisi, in elationis sui et spiritualis 
mundanitatis Ecclesiae vitandum periculum intentus, Pontifex apostolicum propositum suum suasit 
in Adhortatione Evangelii gaudium (diei vicesimi quarti mensis Novembris anni bismillesimi tertii 
decimi). Inter praecipua eius documenta annumerantur: quattuor Litterae encyclicae, scilicet Lumen 
fidei (diei undetricesimi mensis Iunii anni bismillesimi tertii decimi) de fide in Deo,  Laudato si’ 
(diei vicesimi quarti mensis Maii anni bismillesimi quinti decimi) de oecologia et humani generis 
officio  in  caeli  status  discrimine,  Fratres  omnes  (diei  tertii  mensis  Octobris  anni  bismillesimi 
vicesimi)  de  hominum  fraternitate  et  sociali  amicitia,  Dilexit  nos (diei  vicesimi  quarti  mensis 

Octobris anni bismillesimi vicesimi quarti) de humano et divino amore Sacratissimi Cordis Iesu; 
septem Adhortationes apostolicae, undequadraginta Constitutiones apostolicae, innumerae Litterae 
Apostolicae, quarum maior pars Motu proprio datae, duae Bullae indictionis Anni Sancti, praeter 
Catecheses in Audientiis Generalibus traditas et Allocutiones variis in partibus mundi dictas. Post 
institutas Secretarias pro Communicatione et de Rebus Oeconomicis, necnon Dicasteria pro Laicis, 
Familia  et  Vita  atque  pro  Integra  Humana  Progressione  fovenda,  Romanam  Curiam  ope 
Constitutionis apostolicae Praedicate Evangelium instauravit (diei undevicesimi mensis Martii anni 
bismillesimi vicesimi alterius). Processum canonicum pro causis declarationis matrimonii nullitatis 
in Codice Canonum Ecclesiarum Orientalium et Codice Iuris Canonici immutavit (Motibus propriis 
Mitis et misericors Iesus et  Mitis Iudex Dominus Iesus) et severiorem effecit legem de criminibus 
clericorum contra minores et vulnerabiles (Motu proprio Vos estis lux mundi).
Omnibus Franciscus reliquit admirabile humanitatis sanctitatisque vitae et universalis paternitatis 
testimonium.

corpus
FRANCISCI P.M.

vixit a. lxxxviii m. iv d. iv
ecclesiæ universæ præfuit a. xii m. i d. viii

Semper in Christo vivas, Pater Sancte!
Celebrationum tumulationisque testes

Sancte Pater, Papa Leo, finem imponas 
suppressioni Catholicae Traditionis! 

(c) www.institut-philipp-neri.de

scripsit David Berger, Latine reddidit Leo Latinus
27. Mai 2025
776

„Sine me fovere ideam, qua credatur futurum fuisse magnificum et salutare et conciliabile, si  
solveretur restrictio Missalis anni 1962.“ 

(Archiepiscopus Salvatore Cordileone)

Sub Papâ Benedicto XVI. Ecclesia Catholica  denuo ditificata est classicâ liturgiâ 
Latinâ resuscitandâ,  quae  animas  Christianorum  mirabili  suâ sollemnitate 
commovet et recreat. Benedicti autem successor post eius mortem omnia conatus 

https://philosophia-perennis.com/author/david-berger/
https://philosophia-perennis.com/author/david-berger/

est facere, ut hoc v e r  catholicum exstingueret. Nunc oportet ut Papa Leo XIV. 
denuo omnes ianuas aperiat traditioni catholicae. 

„Traditionis Custodes“ est titulus illius scripti, quo Papa Franciscus  iussit formam 
missae  sacrae,  quae olim vocabatur  „res pulcherrima omnium quae citra caelum 
sunt“, id est liturgiam, quae effecit  ingentia agmina Sanctorum, ex publico spatio 
ecclesiastico maximam partem emarginare.  In locum huius liturgiae voluit  rigidum 
missae ritum introducere, quem diurnarius ipsius „Catholic Herald“ sic describit:

Contra profanitatem – pro sanctitate 
„Nimis saepe missa catholica, si  celebratur secundum modernum ritum romanum  
videtur esse nihil  nisi  congregatio.  Fortasse benevola – at  profana et  vulgaris  et  
insignis  terribili  absentiâ omnis  mysterii.  Christifideles  invicem  manûs 
complectuntur.  Ex  altari  fit  velitatio  popularis.  Modi  musici  audiuntur,  qui  in  
memoriam  vocant  leves  cantilenas  annis  septuagenariis  ab  otiosis  cum  citharâ 
cantatas.  Hôc modo sperantur animi hominum  attrahi et commoveri. At in fine nihil  
est nisi profanum. -  Itaque homines abeunt. Non  sôlum relinquunt scamna ecclesiae,  
sed etiam desinunt sentire rem, quae in missâ fit, esse aliquid sanctum, transcendens,  
pulchrum, aliquid sensu quam optimo tremendum. Tertia ferê pars catholicorum, qui  
frequentant  missam,  non  credunt  in  eucharistiêâ verê praesentem  esse  Iesum 
Christum – quae praesentia dicta est „vitae ecclesiasticae fons et summitas“ - ne  
dicamus de  maioritate  catholicorum in plerisque  terris  viventium,  qui  ne missam  
quidem frequentant.“ 

Ecclesia eget vobis!

Papa Leo XIV. videtur huius difficultatis valdê conscius esse.

https://thecatholicherald.com/for-monday-why-pope-leo-xivs-gentle-criticism-of-contemporary-western-liturgy-is-a-vital-wakeup-call/?fbclid=IwY2xjawKipaJleHRuA2FlbQIxMQBicmlkETBlMThObDN0NWFPaU9KRlgwAR7-e4gqzC_6jXdQB7uLbv9MU0r7LSwEym8VuRaNsWQ2Ol5Kj84ggxyuFsTeXw_aem_SDLM026bfpuy9zh9qiL1tA
https://philosophia-perennis.com/wp-content/uploads/2025/05/Gr95SjQXIAAViJO.jpg

Allocutio iubilaei, quam habuit Papa Leo XIV. d.14. m.Maii ad Ecclesias Catholicas 
Orientales,  est  symbola  rara  quoad  hoc  thema.  Si  accurate  auscultaveris,  hoc 
cognosces:  Cum  Papa  „primatem  Dei“ et  rituum   orientalium  profunditatem 
praedicet,  etiam  leniter  monet  Ecclesiam  Occidentalem.  Reformationes  annorum 
sexagenariorum earumque  effectus  nos  abduxisse  a  mysterio  sancto,  quo  oportet 
liturgia determinetur.  Îdem Papa auditores monuit:  „Ecclesia eget  vobis.  Ea quae  
Orientalis Ecclesia Christiana nobis hodie contribuere potest, sunt immensa! Valdê 
desideramus recuperare sensum mysterii, qui vestris liturgiis remanet vivus, quibus  
homo comprehenditur  totus  et  pulchritudo salutis  canitur  et  stupemus,  quod Dei  
maiestas amplectitur nostram infirmitatem humanam!“

Sensus Primatis Dei sentiendi
„Praecipuê in  Occidente  christiano  eiusdem momenti  est  denuo  invenire  sensum  
Primatis Dei sentiendi et vim mystagogiae et valores spiritualitatis orientalis tam  
insignes:  preces  continuas,  paenitentiam,  ieiunia,  defletionem  peccatorum  
propriorum et totius generis humani (πένϑος)!“

Nunc  Papa Leo XIV. audiri debet ab omnibus christianis catholicis ubique terrarum 
viventium. Liturgia classica, missa omnium temporum, nullum est periculum unitati 
ecclesiae imminens – eadem est  thesaurus Ecclesiae vivus.  Christifideles,  quorum 
animi  ab  eadem  attrahuntur,  non  sunt  rebelles  –  qui  sunt  catholici,  qui  amant 
Ecclesiam et ita orare volunt ut oraverunt Sancti. Sancte Pater, audi propugnatores 
Catholicitatis  te  obsecrantes!  -  Subscribite  huic  petitioni  Papam  Leonem  XIV. 
rogantes,  ut  desistat  ab  impedimentis  ipsius  Scripti  Apostolici  c.t.  „Traditionis 
Custodes“ iniustis, ut reflorescat liturgia classica:  
https://lifepetitions.com/petition/pope-leo-tlm

https://lifepetitions.com/petition/pope-leo-tlm

https://reitschuster.de/post/der-neue-papst-polarisiert/

Novus Papa verbis effert limites apertos, tutelam climatis, 
vaccinationes – Leo XIV. sententias profert politicas 

• Publicatum est d.14. m.Maii a.2025
•

 

Symbola hospitalis quam scripsit Iris Zukowski, in Latinum convertit Leo Latinus

D. 8.  m.Maii  a.2025 Robertus  Franciscus  Cardinalis Prevost quarto  actu  eligendi 
electus est Papa. Qui se ipsum nominavit  Leonem XIV.  Usque nunc tredecimpapae 
sibi ipsis nomen imposuerunt  Leonis.  A.D. 440 Leo I. Romae a populo electus est 
episcopus. Qui fuit primus papa, qui ipse se non solum habuit successorem, sed etiam 
vicarium  Petri  Apostoli.  Unus  ex  papis  novae  aetatis  notissimis  nomine  Leonis 
praeditis fuit Leo XIII., qui rexit ab a.1878 usque ad a.1903 et proposuit encyclicam 
socialem. Nam  idem  Leo  ab  a.1891  tractavit  quaestionem  operariorum  ad 
paupertatem redactorum et verbis extulit,  quantum valeret res publica ad iustitiam 
socialem fovendam.  Novus autem Papa hoc nomine electo annuntiat se ipsum velle 
convertere ad themata socialia atque socio-politica tractanda.  
Robert Francis Prevost d.14. m.Sept. a.1955 Chicagone in urbe est natus. Cum sit 69 
demum annos natus, habetur pro Papa valde iuvenilis,  quem verisimile est munus 
suum gessurum esse per tempus longum. Îdem per dimidiam ferê vitae suae partem 
vitam degit extra Civitates Unitas.  Cardinalis Prevost per 24 annos vixit in Peruâ 
missionarius, ubi curavit communitates indigenas. Deinde in urbe Trujillo factus est 
director  seminarii  et  professor  iuris  canonici.  A.2015  îdem  sacerdos  factus  est 

https://reitschuster.de/post/der-neue-papst-polarisiert/

episcopus  urbis  Chiclayo et  eodem anno   civitate  Peruanâ est  instructus.  A.2023 
Papa  Franciscus  Prevostium ex  Peruâ vocat  ad  Sedem  Vaticanam  ibidemque 
collocavit  in  loco magni  momenti:  Nam  Cardinalis  Prevost factus  est  Praefectus 
Dicasterii  episcoporum  cardinaliumque  et  accepit  tertium  suum  syngraphum 
viatorium, id est vaticanum, qui habetur pro syngrapho  non-nationali.  

Contra novum Papam opprobria afferri gravia 
Iam antequam Papa Leo XIV.  publicê introductus  est,  accepit  epistula  apertam a 
Retificio  Superstitum  eorum,  qui  passi  sunt  abusum  venereum  a  sacerdotibus  
(SNAP)1.  Iam  mense  Martio  a.2025  idem  retificium  denuntiaverat  Robertum 
Franciscum Prevostium, qui  illo  tempore  adhuc  fuerat  cardinalis.  Eidem enim et 
quinque cardinalibus aliis obiectum est, quod casûs abusuum venereorum abdidisset 
aut falso tractavisset. Prevostius autem contenditur a.2000 provincialis Augustinorum 
permisisse  alicui  sacerdoti,  ut  habitaret  in  proximitate  scholae  elementariae 
Chicagonensis. Idem  vir  clericus  abusûs  venerii  minorennium  accusatus  iam  ex 
a.1991  functus  erat  munere  restricto.  A.2022  in  Chiclayo urbe  Peruanâ victimae 
abusûs venerii  magistratibus civilibus nuntiaverunt casus suos iuridicos a dioecesi 
acceptos non tractari.  Illo tempore Prevostius fuit episcopus Chiclayoensis. Victimae 
dixerunt eum nullas disquisitiones instituisse, Curiae Romanae nuntios misisse parum 
sufficientes et sacerdoti suspicioso permisisse, ut pergeret missas sacras celebrare.

Mundialis  Ecclesia  Catholica  1,4  miliardas  baptizatorum  complectens  est 
communitas Christiana omnium maxima 
Papa Leo XIV.  in  historia  Ecclesiae  Catholicae  est  primus papa  Americanus.  Per 
multos annos catholici sine ulla disputatione inter se consenserunt oportere, ne qui 
Americanus  fieret  papa,  quia  Civitates  Unitae  iam essent  potestas  mundi  politica 
atque  oeconomica.   Inter  omnes  catholicos  constabat  papa  Americanus  si  esset, 
futurum fuisse, ut nimium potestatis colligeretur in una re publica, cum e contrario 
caput Ecclesiae Catholicae non-americanum quadamtenus esset contrapondium2, quo 
compensaretur  auctoritas  Civitatum  Unitarum.  Itaque  usque  nunc  cardinali 
Americano vix ulla occasio fuit munus papale accipiendi. Secundum verba quae fecit 
in  planiforma X,  Leo XIV.  videtur  esse  globalista.  Idem enim comprobat  limites 
apertos  et  vaccinationes  (sc.  anticovidianas)  et  credit  Americam  detorqueri3 
stirpismo4.

1 SNAP i.q. Survivors Network of Those Abused by Priests.
2 *contrāpondium,  -ī n.  theod.  Gegengewicht. cfr  http://nlw.renaessancestudier.org/words/start_c.htm: 
„contrapondium, -i, n. – Gegengewicht: LEIBNIZ ep II-1 81 p.256 Inserit nonnulla de Hydrostaticis; de Gravitate et 
Elatere Aëris, deque Atmosphaerae contrapondio. Lexicographica: TLL 0; LATHAM* J. Ramminger,  contrapondium, 
in  ders.,  Neulateinische  Wortliste.  Ein  Wörterbuch  des  Lateinischen  von  Petrarca  bis  1700,  URL: 
www.neulatein.de/words/3/006851.htm (benutzt am / used on 30.5.2025).   
3 detorquēre i.q. angl. manipulate, ital. manipolare, theod. manipulieren. cfr Johann Paul Bauer, Lexicon terminorum 
iuridicorum et  politicorum  nostrae  aetatis,  Saarbrücken  2008,  p.305,  s.v.  manipulieren. ibid.  circumvenīrī theod. 
manipuliert werden.   
4 *stirpismus, -ī m. angl. racism, theod. Rassismus, ital. razzismo. adi. *stirpisticus, -a, -um. cfr Johann Paul Bauer, 
De quibusdam Litteris Encyclicis occultis (II), in: VOX LATINA Tom.41, a.2005, Fasc.160, p.164: „Iudaeis salutem a  
Iesu praebitam recusantibus, ortus (sic!) est conflictatio, quae vero indolis religiosae est, minime stirpisticae.“ - cfr id., 

http://nlw.renaessancestudier.org/varia/einleit.htm#lexi
http://nlw.renaessancestudier.org/words/start_c.htm

In planiformâ X novus Papa iam reprobavit rationem  Trumpii et  Vancei politicam 
immigrationis. Etiam climati novus Papa magnam vim attribuere videtur. 

Papa in Ecclesiâ Catholicâ appellatur  vicarius Christi in terris – hoc ipsum iam est 
dignum, quod in quaestionem vocetur, quaestione etiam dignior est sententia politica 
ab ipso Praeceptore Ecclesiae publicê oblata, ut 1,4 miliardis Catholicorum exemplo 
fiat ideologico. 

Lexicon terminorum iuridicorum et politicorum nostrae aetatis, Saarbrücken 2008, p.369, s.v. Rasse: stirps, stirpis f. - 
Eâdem ratione licet confingere verbum, q.e. *stirpista, -ae f., i.e. angl. racist, theod. Rassist. Ceterum *phyletismus est 
similis, sed  non exactê eadem res ac  *stirpismus:  cfr  https://de.wikipedia.org/wiki/Phyletismus:  „Phyletismus oder 
Ethnophyletismus (griechisch ἔθνος  éthnos  „Volk“  und  φυλή  phylē  „Stamm“)  bezeichnet  eine  Strömung  in  den  
orthodoxen  Kirchen.  Im  19.  Jahrhundert  bildeten  sich,  ausgehend  von  Südosteuropa,  orthodoxe  Nationalkirchen 
heraus, die das Prinzip des  Nationalismus auf die Kirche übertrugen und „Träger  nationaler Identität“[1] wurden. 
Obwohl  die  Synode  in  Konstantinopel 1872  den  Phyletismus  als  Häresie verurteilte,  setzten  sich  phyletistische  
Tendenzen  fort.  Sie  führten  dazu,  dass  hauptsächlich  in  der  Diaspora voneinander  unabhängige,  nach  Ethnien 
getrennte orthodoxe Jurisdiktionen auf demselben Territorium nebeneinander bestehen“. 

https://de.wikipedia.org/wiki/Jurisdiktion_(Kirche)
https://de.wikipedia.org/wiki/Ethnie
https://de.wikipedia.org/wiki/Diaspora
https://de.wikipedia.org/wiki/H%C3%A4resie
https://de.wikipedia.org/w/index.php?title=Synode_in_Konstantinopel_(1872)&action=edit&redlink=1
https://de.wikipedia.org/wiki/Phyletismus#cite_note-1
https://de.wikipedia.org/wiki/Nationale_Identit%C3%A4t
https://de.wikipedia.org/wiki/Nationalismus
https://de.wikipedia.org/wiki/Nationalkirche
https://de.wikipedia.org/wiki/Orthodoxe_Kirchen
https://de.wikipedia.org/wiki/Griechische_Sprache
https://de.wikipedia.org/wiki/Phyletismus

https://pi-news.net/2025/04/kardinal-gerhard-ludwig-mueller-koennte-naechster-papst-werden/

Cardinalis Gerhardus Ludovicus Müller 
potest fieri proximus Papa*

d.21. m.Apr. a.2025 

Cardinalis  Gerhardus  Ludovicus  Müller (a  sinistris)  putatur  fieri  posse*  successor  Papae 
Francisci, qui die Lunae mortuus est. Idem Cardinalis  ita ut Benedictus XVI. fuit praefectus 
Congregationis Fidei. 

Scripsit  MANFRED ROUHS | Papa Franciscus  primâ luce Feriae Secundae intra 
Octavam Paschae contra opinionem mortuus est. Cum ceteri, tum etiam redactores 
„Foci“ putant fieri posse, ut successor eius eligatur Cardinalis Gerhardus Ludovicus 
Müller, qui ita ut Benedictus XVI. fuit Praefectus Congregationis Fidei. 

 Haec Congregatio, quae habet artum commercium cum Papâ, praescribit, quid sit 
catholicum et quid non – et Praefectus curat hanc Congregationem dirigendam. Hoc 
munus praebet optimam ansam ad Sedem Vaticanam ascendendam.

* N.B.: Haec symbola scripta est a n t e  electionem Papae. Titulus originalis: „Kardinal Gerhard Ludwig Müller könnte  
nächster Papst werden.“ Tamen adhuc argumenta huius symbolae sunt digna, quae legantur. 

https://pi-news.net/2025/04/kardinal-gerhard-ludwig-mueller-koennte-naechster-papst-werden/
https://pi-news.net/wp-content/uploads/2025/04/mueller_franz.jpg

Si  Cardinalis  Müller reverâ factus  erit  papa,  classis Germanicae  Rei  Publicae 
Foederatae politica patietur tempora gravia. Nam hic vir libero ore loquens non solum 
vituperat, quod vita nostra publica necnon factiones unionis redactae sunt ad rationem 
profanam,  sed  etiam  quod  Factio  Alternativa emarginatur  e.g.  ab  Ecclesiae 
Germanicae praeceptoribus. Ut apparet ex verbis eius a Romano Zeller in colloquio 
„Septimanae Mundanae“ Helveticae rogati,  hic Cardinalis non aversatur homines, 
qui in Germaniâ politicê emarginantur.
 Certê non prodest Papam eligendum praedicere more astrologi. Fortasse Francisco 
successurus  est  aliqui  cardinalis,  quem  nemo  adhud  exspectat?  Nam  viae  et 
decisiones Conclavis sunt inexplorabiles. Tamen certum est ad nos Europaeos electio 
papae  proximi  hoc  tempore  plus  valere  quam  festo  Paschae  anni  sancti  2025 
plerisque Germanis videtur. Quoquo continens nostra promovebitur – ad libertatem 
an ad dictaturam educatoriam? 
 In  hac  re  solet  Ecclesia  Catholica dici  esse  obsoleta.  At  qui  hoc  dicunt,  errant 
graviter.  Nam Ecclesia est unica institutio magna Mundi Vetusti, quae perduravit per 
duo milia annorum. Quae bella et pestilentiam superavit, quae etiam spatium praesens 
occasus Europae superabit – et fortasse eadem etiam aliquid contribuet ad hominum 
conversionem.

 https://www.youtube.com/watch?v=UizGebpMF6c

Franciscus est mortuus: Num quidam 
Germanus assecla Trumpii fiet Papa?�

d. 22.04.2025 
Mundus pergit mutari. Papa Francisco, praeceptore Ecclesiae Catholicae, mortuo nunc Cardinalis  
Müller est unus ex eius successoribus possibilibus. En rem stupendissimam: Idem vir comprobat  
Trumpium et acriter vituperat diurnarios gubernationi addictos. Num licet nobis Germanis sperare  
factum iri  rerum mutationem felicem  subitam  atque  vehementem? Quam verisimile  est  in  hac  
religione mundana factum iri  conversionem?  Dominicus  Reichert  et  Paulus  Klemm collegerunt  
omnia quae de his rebus innotuerunt. 

PK  (Paulus  Klemm):  Papa  Franciscus  est  mortuus.  Quid  restat  ab  hôc  Papâ 
(Francisco) effectum? Num nunc reverâ fieri potest, ut Germanus, idemque assecla 
Trumpii,  ascendat  ad  Sedem  Sacram?  De  hac  re  hodie  loquemur  huius  diei 
gravissimâ. Age incipiamus. 
Feriâ Secundâ intra Octavam Paschae Papa Franciscus I., Caput Ecclesiae Catholicae, 
effectibus pneumoniae mortuus est aetate 88 annorum. De effectibus huius eventûs 
hodie colloquar cum collegâ meo Dominico Reichert. Dominice, scilicet oportere, ut 
hodie faciamus conclusionem. Ergo deliberemus, quid restet ex pontificatu Francisci. 
Dicitur  quidem de  mortuis  nihil  loquendum esse  nisi  bene.  Tamen  scilicet  clarê 
dicere: Hic pontificatus fuit ambiguus. Oportet etiam tractemus effectûs malos. Sed 
primo ex te quaero: Quidnam boni tibi videtur remanere earum rerum, quas effecit 
Papa Franciscus I.? 

DR (Dominicus Reichert): Haec res mihi in mentem incidit bene facta: Quae est enim 
sententia, quam Franciscus publicê dixit de pace in Ucrainâ faciendâ. Memini titulos 
actorum diurnorum aliquatenus absurdos. Nam mihi videbatur consentaneum esse, ut 
papa, ut est praeceptor ecclesiae, politicos adhortatur, ut agant de pace. Hoc autem 
Franciscus  dixit  sat  consequenter.  Ad  pacem  tractandam  iterum  iterumque 
adhortabatur,  et  in  conflictu  Ucrainiensi  et  in  Gazensi.  At  propter  talia  monita, 
praesertim quoad bellum Ucrainiense, vituperatus est, quasi absurdum esset Papam 
postulare, ut de pace ageretur, et politici affirmabant ad pacem efficiendam optimum 
esse arma mittere quam plurima. Tamen Franciscus haud aberravit a postulatione sua. 
 At in aliis rebus tractandis minus bene argumentatus est. De quibus loquemur hac 
emissione procedente. Memoratu dignum esse videtur homines Franciscum  - hoc 
memoratum est in Spectaculo Diurno (emissione televisoria nuntiorum) – in memoria 
remansurum esse Papam omnium maxime politicum, qui umquam fuissent.  
 

https://www.youtube.com/watch?v=UizGebpMF6c

ECCE VANCEUS VISITANS PAPAM FRANCISCUM DOMINICA PASCHALI I.E. DIE 
ANTE EIUS OBITUM  

Ad hoc mihi bene quadrare videtur unam ex imaginibus ultimis,  quae factae sunt 
Francisci,  in  qua  apparet   cum Vanceo  visitatore  colloquens.  Quae  facta  est  die 
Dominico Paschali, et in eadem Papa apparet valde infirmus et Vanceus – ut videtur – 
valde reverens - 

PK: Et Papa adhuc dicere valuit benedictionem Paschalem – voce infirma – sed verba 
„Urbi et Orbi“ - adhuc êdere potuit.  

DR: Sed relatum etiam est eundem aliquatenus vituperasse Vanceum. Franciscus non 
nimis vehementer  vituperavit,  sed dicitur  Vanceo dixisse se  aegre ferre  nonnullas 
condiciones, sub quibus in Civitatibus Unitis immigratores expellerentur. Sic quidem 
fertur Franciscus dixisse die suo paenultimo.

PK: Bene. Hîc autem audiantur ea quae dixit de Bello Ucrainico: 
„Fortissimus est  is,  qui  respiciat  condicionem, qui  cogitet de hominibus,  qui tam  
audax est, ut vexillum ostendat album et disceptet de pace. Hodie de pace agi potest  
potestatibus  internationalibus  adiuvantibus.  Si  vides  te  vinci,  res  tibi  non  bene  
succedere, debes tam audax esse, ut agas de pace. Pudet te hoc facere, sed si res  
pergunt  sic  fieri,  quot  homines  etiam interficientur?  Et  res  etiam etiamque  fiunt  
peiores. Oportet recto tempore agatur de pace et inveniatur natio aliqua, quae fiat  
mediatrix.  Hodie,  e.g.  in  Bello  Ucrainico,  multae  sunt  nationes,  quae velint  esse  
mediatrices. 

PK: Num quid alienum aut insolitum est bello saeviente Papam politicos adhortari, ut 
agant de pace? Tamen Francisco responsum est valde, valde hostiliter. Audi verba 
quae sequuntur:  

„Quod  Franciscus  interrogatus  proposuit  Ucrainae  esse  deliberandum,  nonne  
bellum cum Russia gerens vexillum ostenderet album, pergere vituperari. Ita Olaum  
Scholu  cancellarium  foederalem  hanc  sententiam  reprobare,  ut  die  Lunae  iussit  
locutorem gubernationis annuntiare. Ucrainam se defendere contra aggressorem.  In  
conferentia diurnariorum Unionis  politici  factionis  CDU politici  verba Papae sic  
commentati  sunt:  Fridericus  Merz:  „Historiam  considerantes  videmus  etiam  
Ecclesiam Catholicam ab errore non vacare. Ut caute dicam, de his verbis septimana  
exeunte allatis obstupefactus sum. Necnon quamvis membrum Ecclesiae Catholicae  
stricte dicam me iisdem non assentire. Puto eadem esse prorsus falsa“.
Ursula  von  der  Leyen:  „Id  quod  debemus  verbis  efferre:  Ucrainam  habere  
internationale ius testimonio confirmatum se ipsam defendendi. Et – ut iam dixi –  
Ucraina  desiderat  pacem.  At  is,  qui  Ucrainae  pacem  recusat  eamque  velit  
exstinguere, est Putinus. Putinus debet arma deponere.“ 

PK: Itaque audivimus Francisco adhoirtato statim secutam esse Echus vocem. Hoc 
Papae non est concessum, ut admoneret ad tractationes pacificas.   

DR:  Quamquam  Franciscus  his  verbis,  quae  modo  audivimus,  nihil  prorsus 
postulavit.  Nihil enim dixit nisi, cum revera sic esset factum, ut una pars parte altera 
evaderet inferior, consentaneum esse, ut ambae deliberent de sclopetatione finienda et 
tractationibus  pacificis  incohandis,  aut  pars  inferior  se  alteri  tradat,  ne  pergant 
homines interfici. Ergo Franciscus nihil proposuit nisi deliberationem rationalem. At 
ex ipsis responsis patefactum est, quid cogitarent respondentes.  

PK: Scilicet me nunc etiam explicare, quae dicta factaque Papae Francisci sint potius 
reprobabilia quam laudabilia. Primo circumstantiae, quibus Franciscus Papa electus 
est,  fuerunt  valde  aenigmaticae,  etiam  raritate  historica,  quia  eius  antecessor, 
Benedictus XVI., Germanus, cuius nomen civile fuit  Iosephus Ratzinger, voluntarie 
munere suo papali se abdicavit. Quid primo factum est ex plus quingentis annis. Et 
deinde  demum  Bergoglio, qualis  appellatus  est  nomine  civili,  eligi  potuit  Papa 
Franciscus. Brevi autem post   - a.2013 electus est, a.2015 limes est apertus, Europa 
ingenti multitudine hominum est  incursata,  praesertim muslimis.  Tum autem Papa 
Franciscus non oblocutus est. Ausim contendere non futurum fuisse, ut Benedictus 
hoc praetermitteret sine vituperatione, quia fuit papa valde conservativus, qui iterum 
iterumque postulabat, ut servaretur identitas culturalis.  E contrario Papa Franciscus 
istam immigrationem massalem naviter fovit comprobatam. Qui dixit: „Profugi non 
sunt  invasores.“  -  Mare  Mediterraneum  est  sepulchrum  dignitatis  humanae.“  - 
„Profugi ut recipiantur ab omni paroeciâ.“ - „Profugi sunt nostri fratres et sorores.“ - 



20

Sunt  Francisci  verba  huiusmodi  complura.  Qui  etiam  iit  in  centra  profugorum 
receptacula.  Ibidem pedes  profugorum osculatus  lavit,  etiam muslimorum.   Quae 
dicta factaque Francisci mihi videntur vehementer falsa, quia iisdem incohatur finis 
terrae  occidentis  christianae.   Quadamtenus  cultus  civilis  christianus  exstinguitur 
eademque exstinctio  hoc modo a summo eiusdem cultus civilis  pontifice  fovetur. 
Istud mihi videbatur esse vehementer falsum. Nunc aspectetis imaginem: In eadem 
Papa  Franciscus  amplectitur  Altajib  Summum  Sacerdotem  muslimicum.  Scilicet 
multos cardinales  significasse se huic Papae non assentiri. 

DR:  Non quidem puto eum fuisse wokeistam dogmaticum aut similem hominem. 
Equidem puto eundem non in tantum progressum fuisse. Puto Franciscum deditum 
fuisse cuidam generi caritatis erga proximos perverse exaggerato, ut credat profugos 
generaliter  esse  omnium  hominum  infirmissimos.  Scilicet  singulum  hominem 
profugum   non  solere  vitam  degere  perquam  iucundam.  Procul  dubio.  At  inde 
nonnulli  concludunt nos debere unumquemque hominem profugum adiuvare omni 
modo sine ulla condicione, ita ut caritate putativa fiat destructio sui ipsius. 

Papa Franciscus et  Archiphylarchus Al-Tayyeb  m.Oct. a.2012 Romae in urbe: "Fiant Pax et  
Caritas et Fraternitas". 

Papa  Franciscus  recipit  Ahmedum  Mohammedum  al-Tayyeb,  Archi-Imamum  Universitatis 
Kairoer Al-Azhar Cairoensis, d.23. m.Maii a.2016 in Sede Vaticanâ.

Nam in urbe Abu Dhabi a.2019 a Papa Francisco et a Sheikh Ahmed el-Tayeb, Archiphylarcho 
Universitatis  Azar  eodemque  uno  ex  islami  sunnitici  sacerdotibus  praestantissimis 
subscribitur  „Documento  de  fraternitate  omnium  hominum  quoad  convictum  in  mundo  
pacificum“ . 

FERIA QUINTA IN  CENA DOMINI:  Papa  lavat  pedes  muslimorum profugorum.  d.25. 
m.Mart. a.2016, h.10:31.

Ecce  Papa Franciscus inter caerimoniam, quae fit  in oppido  Castelli Novi Portuensis. Summus 
Pintifex Ecclesiae Catholicae vespere ante Parasceues genua flexit coram undecim petitoribus asyli 
et cooperatrice instituti iisdemque pedes lavit et osculatus est. Papa 79 annos natus hunc  gestum 
appellavit  fraternum coram bello  et  violentia.   Ad  hoc  rituale  faciendum electi  erant  quattuor 
catholici Nigeriani, tres Cophthae Erithreae, tres muslimi Malianus, Pachistanus, Syrus, hinduus 
Indicus  necnon  cooperatrix  Itala  illius  mansionis.  Mos  hic  traditus  est  secundum  Iohannem 
Evangelistam (cap.13), qui narrat Iesum in cena ultima ante crucifixionem lavisse pedes duodecim 
Apostolorum.  

Multi  christiani  conservativi  recusaverunt,  ne ad  praeceptum caritatis  provocantes 
profugos  curantes  modum  tantopere  excedant,  ut  se  suosque  ipsos  proximos 
negligant:  ‚Caritas debet ibi finiri, ubi christianus se ipsum destruit, ubi se ipsum  
nimia adiuvandi cupiditate trahat in abyssum.‘ -  Fortasse Franciscus hunc limitem 
non agnovit recto tempore. 

PK:  Ista  mihi  caritas  videtur  non  esse  caritas  hominum  proximorum,  sed 
remotissimorum.  Diliges proximum tuum sicut te ipsum  nonne id significat Diliges 
eos homines, qui tibi sunt proximi, id est familiam, populum, patriam, primo omnes, 
qui circa te sunt.  Sed ista caritas putativa est quidam modus perversus, ut dixisti, 
caritatis interpretandae.

Necnon valde aliena fuerunt Francisci dicta factaque tempore pandemiae (putativae).
Audite verba eius quae sequuntur: 

„Dei  et  multorum  operantium  gratia  sunt  vaccina,  quibus  protegamus  contra  
morbum covidianum. Quibus spem concipimus finis pandemiae, sed non nisi haec  
vaccina omnibus sunt accessibilia et nos cooperamur. Si una cum aliis id curamus, ut  
maioritas hominum vaccinetur, actum exercemus caritatis – caritatis erga nos ipsos,  
erga familiam et amicos et omnes homines.“

PK: Ergo dixit syringam ipso m-RNA completam inicere esse actum caritatis. Hoc 
illo tempore Franciscus enuntiavit. 

DR: Hoc est valde, valde mirum et alienum. Recordor autem hoc scopocinema, etiam 
ipsa in Ecclesia Catholica a multis hominibus omnino non laete comprobatum esse. 
Hoc  vituperatum  esse  a  multis  cardinalibus  et  pastoribus  aliisque  sacerdotibus. 
Multos  dixisse:  ‚Ista  quidem via  non  est  recta.‘  Quosdam  etiam contra  ea  quae 
officialiter  praescripta  erant,  missas  sacras  etiam  celebrasse  se  ipsis  physice 
praesentibus. De hac re intra Ecclesiam magna erat dissensio; sed Franciscus procul 
dubio defendit edicta electorum officialia. 

PK:  Dicendum  quoque  est  nullo  in  alio  magistratu  obligationem  vaccinationis 
covidianae tam aperte tamque consequenter ad effectum adductum esse quam in Sede 
Vaticana.  Oportet  sciatis  Civitatem Vaticanam esse ultimam Europae monarchiam 
absolutam. Ibidem enim Papa regnat monarcha absolutus et obligationem vaccinandi 
ibidem praescripsit.   Ideoque  homines  non-vaccinati  ibidem sine  ulla  difficultate 
possunt dimitti, e.g. custodes Vaticani Helvetii,  qui noluerunt se vaccinari vaccino 
covidiano, sine mora e munere eiecti sunt…

Scilicet nunc nobis tractandam esse actionem praestantissimam: Quonam modo Papa 
novus  eligitur?   Huic  quaestioni  nunc  profecto  nobis  est  respondendum.  Electio 
Papae est res intricata, quae fit  spectatoribus exclusis.  Conclave dicitur conventus 

omnium  cardinalium  octoginta  annis  minorum  iure  eligendi  praeditorum.  Qui  in 
Sacello Sixtino congregati profecto separati sunt ab aliis hominibus – tam diu, usque 
dum Papam definitive elegerint.   Electione finita  apparet  fumus albus  ex camino 
sacelli ascendens.  Deinde viri dignitarii veniunt in maenianum et dicunt: ‚Habemus 
Papam‘.  Deinde  certo  constat,  quis  sit  novus  Papa.  Hic  vir  est  unus  ex  iis  qui 
habentur esse papabiles: Cardinalis Petrus Parolin.

PETRUS CARDINALIS PAROLIN 
(*1955)

Pietro Kardinal Parolin [ˈpjetro paroˈliŋ] (* d.17.    m.Ian. a.  1955   in  Schiavon,  Provincia Vicenza,  Italia) est Curiae 
Cardinalis Ecclesiae Romanae Catholicae, legatus Sedis Sacrae et ex m.Oct. a.2013 Cardinalis Secretarius Publicus  
munere fungens.  

Idem cardinalis Italus usque nunc fuit dextella Papae Francisci, necnon si factus erit 
successor, continuabit eius modum Ecclesiae regendae. Dicendum est esse cardinales 
137  iure  eligendi  praeditos,  quorum  109  ab  ipso  Francisco  sunt  nominati,  qui 
appellantur  Cardinales  Bergogliani.  Nunc  cogites  itaque  plerosque  cardinales  de 
ratione Ecclesiae dirigendae similiter cogitare ac Franciscum. At in hac re cavendum 
est, ne falso sentiamus. Papa Franciscus intra pontificatum suum voluerat deminuere 
vim euopaeam. Itaque idem permultos cardinales elegit ex regionibus globi terrestris 
australibus,  i.e.  ex  Africa  et  Asia.  At  ea  ipsa  ratione  Franciscus  Ecclesiam 
moderniorem facturus quodammodo sibi ova imposuit cuculina: Nam hi sacerdotes 
ex Africa Asiaque oriundi maximam partem multo magis moribus traditis sunt addicti 
quam collegae cardinales eorum Europaei. Itaque electio Papae proximi exspectatur 
magna  cum  suspensione  animorum.  Nam  non  iam  sunt  illa  vetusta  cardinalium 
sodalicia  europaea,  praesertim italica,  ubi  aliqui  contribules  inter  se  pontificatum 
cauponantur, sed nunc Conclave quodammodo est resolutum, ut electiones possibiles 
fiant insolitae et necopinatae. Itaque e.g. quendam candidatum invenisti Africanum, 
qui valde, valde conservativus est. 

https://de.wikipedia.org/wiki/Italien

DR: Ita est. Qui est Cardinalis Robertus Sarah. Îdem est cognitu vere dignus, cum 
sit  cardinalis Africanus vere classicus, qualis mente fingitur.  Qui profecto bibliam 
verbatim habent  pro  vera,  e.g.  si  agitur  de  homosexualitate  probanda.  Notum est 
eandem ab Africanis  generaliter  parum comprobari,  sed  a  religiosis  etiam minus. 
Idem autem  Cardinalis  Sarah vehementer  contradixit  Francisco commendanti,  ut 
nunc  etiam  benedicerentur  paria  hominum  homosexualium.  Tum  Robertus  Sarah 
libere  professus  non  agi  de  Francisco, sed  de  tali  benedictione  reprobanda: 
„Summam caritatem“ inquit „homosexualibus praestare possumus eo, quod sincere  
dicamus  eosdem  convivere  peccantes.“  Ergo  idem  Cardinalis  Africanus  credit 
convictum homosexualem  non  esse  tolerandum et  pulchris  verbis  fucandum,  sed 
talibus hominibus dicendum esse: „Secundum religionem haec res est falsa.“ Non est 
notum eundem prohibere talem convictum, sed  Sarah dicit eundem non convenire 
cum religione.  -  Necnon  îdem  Cardinalis  Africanus  strictê et  dilucidê reprobavit 
immigrationem  hominum  massalem,  quae  fit  in  Europam.  Hoc  mirum  est  et 
extraordinarium, quia Sarah ipse est Africanus. Quod idem est candidatus papabilis, 
nobis causae est, cur electionem Papae proximam exspectemus animis attentissimis.  

PK: Spectate et audite scaenam quae sequitur: 

Interrogatrix: Tu sollicitaris de mundo occidentali? Quare sollicitaris?

Eminentia Cardinalis Robertus Sarah:  Scias difficultatem maximam in eo esse,  
quod Europa oblita est, unde exorta sit. Quae amisit radices suas. Scilicet arborem  
radicibus amissis arborem mori. Itaque timeo, ne cultus civilis occidentalis moriatur.  
Multa sunt indicia mortis occidentalium. Multa indicia. 

CARDINALIS ROBERTUS SARAH 
(*1945)

Numerus neonatorum parvi. Vos a tergo opprimunt homines ex aliis cultibus civilibus  
oriundi,  ex  aliis  populis,  qui  vobis  numero suo hominum dominantur vestrumque  
cultum civilem et vestras persuasiones vestraque bona moralia mutabunt. 

PK:  Ea quae  Cardinalis Robertus Sarah  eloquitur verbis gravibus,  respondent illi 
phaenomeno, quod Renaud Camus appellavit magnam populorum permutationem. 
Quae verba sunt perdura. Est quoque alter Africanus candidatus papabilis, cui nomen 
est  Kardinal  Bezungu  Congoensis,  qui  simul  est  praesidens  Consilii  Africae 
Universae Episcopalis.  

CARDINALIS AMBONGO BESUNGU 
(*1960)

Fridolinus Cardinalis Ambongo Besungu OFMCap. (* d. 24. m.Ian. a.1960 in Boto, Congone Belgico) est sacerdos 
congolesicus Ordinis Fratrum Monachorum Capucinorum et Archiepiscopus Cinshasae. 

Idem illo tempore, quo in Ecclesia agebatur de paribus homosexualibus benedicendis, 
Papam Franciscum tam vehementer ursit, ut efficeretur huius rei regulatio  specialis 
et  extraordinaria.  Ergo  intra  Sedem  Vaticanam  exstat  quidam  grex  cardinalium 
oppositionalis, qui potestate exauctus est eo, quod regio globi terrstris australis magis 
respectus est, ideoque nunc nonnulli cardinales ex hac regione oriundi sunt cuiusdam 
spei Sacram Sedem insidendi.   
 Sed  einam  in  Germania  est  quidam  vir  papabilis:  Cardinalis  Müller, qui 
conservativus  est,  i.e.  ritibus  Ecclesiae  Catholicae  traditis  servandis  est  deditus 
necnon est Donaldi Trump assectatur. Nam îdem cardinalis dicit:  

„Trumpius Ecclesiae  adiuvabit.  (…) Qui comprobat ideam rei publicae, quae sibi  
non intermiscet omni parti vitae civium.“  CARDINALIS MÜLLER.

CARDINALIS  MÜLLER 
(*1947)

Legimus quoque colloquium interrogatorium ab Helvetico periodico, c.t. Septimana 
Mundana (medium  alternativum  nobiscum  amicitia  coniunctum)  factum,  in  quo 
Cardinalis  Müller reprobavit,  quod  Factio  Germaniae  Alternativa  vehementer 
emarginatur. Audite verba sequentia:

ROMANUS  ZELLER (Septimana  Mundana): Quid  tibi  videtur  de  eo,  quod  in  
Germania  Ecclesiae  christifideles  adhortantur,  ne  eligant  Factionem  Germaniae  
Alternativam?  - 

CARDINALIS MÜLLER:  Quod prorsus generaliter dicitur nobis esse eligendam 
hanc factionem, nobis non licitum esse eligere alteram, quia eadem non respondeat  
ideis nostris ideologicis, non religiosis – istud mea quidem sententia  est transgressio  
iuris quae exoritur ex Unione Europaea, quae insania obsessa est cives inspectos  
recognitosque in sua potestate habendi, immo ipsas eorum cogitationes investigandi  
– idque tam vehementer, ut in mentem nobis revocet fabulas Orwellianas. Profecto  
multi  politici  a  traditione  nostra  christiana  aversati  religionem islamicam volunt  
instituere tamquam contrapondium fideo christianae.   Oportet  hoc aperte dicatur.  
Porro quod parentibus, qui nolint se dedere insana isti ideologiae cinaedotribado-  
hermaphroditismi,  auferuntur  liberi  –  istud  nihil  nisi  scelus  quod  fit  ab  ipsa  re  
publica.

PK: Etiam Cardinalis Müller putatur esse papabilis. Sunt autem 137 cardinales, qui 
sunt electuri – at nonnulli tantum habentur pro papalibus.  Müller autem est unus ex 
iisdem.  Idem  in  praesenti  saepius  commemoratur.  Scilicet  oportere,  ut  clare 

concedamus ante haec suffragia secreta prorsus incertum  esse, quis sit candidatus 
maxime papabilis et quis sit non. Cardinalium est hoc constituere.

DR: Quia nulla propensio aut inclinatio certa apparet, fieri non potest, ut possimus 
praedicere, quis sit candidatus omnium spei maximae.

PK: Nulla praedictio certa est possibilis. Ut iam diximus, ille Ialus, qui usque nunc 
fuit Papae dextella, est candidatus bonae spei. Sed nil accipimus nisi rumores, quia 
nullum est programma suffragiorum aut aliquid simile, unde possit aliuid concludi.
Procul  dubio  etiam  Cardinalis  Müller  dicitur  esse  papabilis.  Qui  dixit  Sedem 
Vaticanam abundare  asseclis  Trumpii;  multos  Vaticanos  desiderare  restaurationem 
conservativam, cum Franciscus abolevisset nimis multas consuetudines traditas. 

CARDINALIS BURKE 
(*1948)

En legite quae dixit Principissa Gloria de Thurn et Taxis de Cardinali Müller: 
„Unici homines in orbe terrarum versantes, qui hodie nobis efficiant perspicuitatem,  
sunt Donaldus Trumpius et Gerhardus Ludovicus Müller“. 
Necnon eadem Principissa Gloria Cardinalem Müller appellavit Trumpium Ecclesiae  
Catholicae. 

Etiam hic vir Americanus, qui nunc sequitur, dicitur esse conservativus vir durus – 
sed  revera  idem  non  est  durus  nisi  duritia  dicitur  conservatio  rituum  et 
consuetudinum traditarum. Idem Americanus est  Cardinalis Raimundus Leo Burke 
– qui  bene novit Donaldum Trumpium atque Stephanum Bannon et clare patefecit 
se non consentire cum Francisci modo Ecclesiam dirigendi. 
 Idem Cardinalis Americanus clarê contradixit benedictioni parium homosexualium et 
sacerdotio  mulierum  et  multiculturalismo; quae  res  in  quadam  epistulâ apertâ a 

Francisco parum  definitive  tractatae  sunt.  Itaque  Raimundus  Leo  Americanus  a 
Francisco sanctionibus est punitus: nam a Papa ablata eidem sunt  mansio officialis et 
salarium cardinalis – quod complectitur 5000-6000 eurones in mense – En vide quae 
post  siparium  Sedis  Vaticanae  agantur.  Parum recte ii  sentiunt,  qui  mente fingant 
bonos illos pastores animarum convivere magna cum concordia – quantus error! 

DR: Saepe quidem postulatur, ut Papa et Ecclesia prorsus abstineant a rebus politicis. 
Mihi quidem decorum esse videtur postulare, ut religio separetur a ratione politica. 
At  puto  talem  separationem  alienam  esse  a  realitate.  Nam  his  annis  proximis 
praeteritis  vidimus  politicos  sinistri-liberales  vehementer  effectum  habuisse  et  ad 
Ecclesiam  Evangelicam  et  ad  Catholicam,  ut  adversarentur  Factioni  Germaniae 
Alternativae  et  Donaldo Trumpio,  et  ut  foverent  immigrationem massalem; itaque 
puto numquam denuo fore  Ecclesiam Catholicam ratione politica  vere neutralem. 
Dubito.  Num umquam exstiterit  Ecclesia verê neutralis.   Quae cum ita sint,  nihil 
restat  nobis  nisi  ut  speremus  novum  Papam factum  iri  virum   n  o  n  insaniâ 
wokeismi atque multiculturalismi affectum. 

PK:  Eva Vlaardingerbroek Batava commentatrix politica verba pulcherrima fecit de 
morte Papae Francisci:   

„Oramus pro animae Francisci tranquillitate – et pro bono successore sancto!“  

Utinam habeat bonum successorem sanctum – hoc illa dixit apte et decore. Denique 
denuo quaeramus, Dominice, quaenam causa est, cur in hoc horreo politico tractemus 
electionem Papae? Iam dixisti res ecclesiasticas non posse separari a politicis. Sedes 
Vaticana  est  quidem  res  clericorum.  Tamen  puto  talibus  hominibus,  quales  nos 
Germani  sumus  orientales,  qui  adolevimus in  circumiectis  evangelicis,  cavendum 
esse, ne nimis parvi aestiment, quantum valeat Papa etiam hodie. Qui est praepositus 
1,4  miliardarum  hominum  mundum  incolentium  –  1,4  miliardae  christianorum 
catholicorum vivunt in mundo. Ea autem quae dicit Pontifex Maximus, magnae parti 
horum hominum multum valent.  Qui verba Papae magni aestiment  – si  agitur  de 
vaccinatione covidiana, de profugis recipiendis deque aliis rebus, quia credunt hunc 
virum esse summum pastorem fidei suae ideoque artissime cum Deo connexum esse. 

DR: Secundum fidem catholicam Papa est vicarius Dei terrestris. Itaque eius verba 
sunt gravissima. Quae audiuntur a permultis hominibus non solum in Germania, sed 
fere  ubique  terrarum.  Quibusdam in  regionibus  orbis  terrarum Ecclesia  Catholica 
adhuc  crescit  –  praesertim  in  Africa  Asiaque.  Cum  verba  Papae  multis  multum 
valeant, valet etiam multum, quis sedeat in Sede Vaticana haec verba faciens. 
PK:  Quoad  Fidem et  Ecclesiam confecimus specialem fasciculum nostri  periodici 
perpulchrum, c.t.  „Magna Experrectio. Pugna spiritualis quae fit  contra Magnam 
Reinitiationem“.  Hôc fasciculo  refertur,  quomodo hic mundus christifidelis bonis 
traditis  deditus  pugnet  contra  conversionem  rerum  satanicam  sive  contra 

dissolutionem sui propriam. De his rebus agitur in hoc fasciculo et de multis  rebus 
Vaticanis deque ipso Papa Francisco et oppositione, quae fit intra ecclesiam necnon 
de mysteriis Vaticanis obscurissimis. Quem fasciculum scias esse lectu dignissimam: 
Tollite,  legite,  miramini!  Titulus  huius  fasciculi  est:  „Seditio  contra  Magnam 
Reinitiationem“. Eum vobis adhuc mandare potestis sub  inscriptione, q.e. compact-
shop.de, sed restant pauca tantum exempla. Ergo si vestra interest eiusdem fasciculi, 
ematis quam maturrime! - Libenter legemus commentario vestros, subnotetis, quaeso, 
canalem  nostrum.  Nisi  iam  fecistis,  inspiciatis,  quaeso,  programma  Compacti 
Paschale. Cui insunt multae relationes spectatu dignae, e.g. de manifestatione pacifica 
Dresdensi, ubi etiam collocuti sumus cum  Theoderico Dehm,  vetusto marxista, qui 
nunc pacem praedicat neque iam Factionem Germaniae Alternativam excludere vult,
et  collocutus  sum  cum  Batava moderatrice  televisifica,  in  quam  nunc  instigatio 
hostilis fit, quia ausa est vituperare immigrationem massalem. Ergo sciatis symbolas 
vobis praeberi stupendissimas, inspectate hunc canalem. Cras inter nos revidebimus, 
hora sexta vespertina, valete.     

D.R.: Valete.     

«Malum non dicet sententiam ultimam»
SEPTIMANA MUNDANA, Turici Helvetiorum, Nr.16, d.17. m.Apr. a.2025. p.32-35 

Theodiscê interrogavit Roman Zeller, respondit Cardinalis Gerhardus Ludovicus Müller, 
in Latinum convertit Leo Latinus. 

Gerhardus  Ludovicus  Cardinalis  Müller  refertur  inter  summos  viros  Ecclesiae  
Catholicae dignitarios. Quem in Hebdomadâ Sanctâ visitavimus in Sede Vaticanâ.  
Hîc  îdem loquitur de Unionis Europaeae inclinationibus antichristianis et explicat,  
cur fides Christiana maneat fundamentum democratiarum occidentalium.

Septimana  Mundana:  Domine  Cardinalis,  sumus  in  Hebdomada  Sancta:  Quid 
Christiani debent meditari diebus Paschalibus? 

Cardinalis  Gerhardus  Ludovicus  Müller:   Hebdomada  Sancta  est  ea,  in  qua 
enuntientur gravissima mysteria fidei christianae maximi momenti.  Agitur etiam de 
christianae fideo fundamento, quo non vicerunt potestates mali mortisque, sed Iesus a 
Patre suo resurrectus est a mortuis.  Eo ipso nobis omnibus patefactum est baptismate 

https://weltwoche.ch/autor/roman-zeller/

nobis  esse  donatum  vitam  aeternam.  Ultimum  hostem,  i.e.  mortem,  a  Deo  esse 
devictam nosque in Iesu Christo sperare in fine omnia bene esse evasura. 

Septimana  Mundana:  Festum  Paschae, id  est  Festum  Resurrectionis. Historia 
Resurrectionis quid valet ad te ipsum? 

Cardinalis  Gerhardus Ludovicus  Müller:   Idem quod valet  ad  omnem quoque 
christianum alium. Resurrectio  valet  nos  christifideles debere firme sperare  vitam 
nostram denique bene evasuram esse, vitam nostram non esse absurdam, sed lucem 
nobis  datam esse,  quae  sit  spes  Dei.  Deumque  fore  omnia  in  omnibus.  Historia 
exeunte vitam triumphaturam esse de morte. Omne istud malum, quod est in mundo, 
non dicet sententiam ultimam.  

Septimana Mundana: Estne hic etiam nuntius christianismi gravissimus?

Cardinalis  Gerhardus  Ludovicus  Müller:  Nuntius  gravissimus  apparet  nobis 
legentibus Iesum Regnum Dei annuntiantem. Qui dicit:  «Regnum meum non est de  
hôc mundo». 

«Vita nostra non est  absurda  – quae perlucetur lumine,  quod venit  a  
Deo.»

Non modo mundi terrestris, ubi res potestate militari pecuniaque fit norma summa. E 
contrario Regnum Dei constat amore Dei et hominis proximi et iustitia instituenda et 
pace  cordis  et  convictu  humano.  Haec  bona  moralia  sunt  realia.  Quorum 
fundamentum  est  actio  Dei,  quae  nulla  actione  humana  potest  impediri.  Itaque 
absolute confidimus Deo, plus quam omnibus hominibus universis. Omnes homines 
sunt  mortales,  nullus  sapiens  umquam  invenit  Lapidem  Sapientium,  nullus 
philosophus explanavit existentiam totam, nullus homo vel potentissimus mundum 
umquam potuit ducere ad finem bonum. Denique clare patet neminem nisi Deum esse 
vitam.  Ea autem quae homines faciunt, nos ducunt ad infortunium, imprimis, nisi  
sequuntur Deum. 

Septimana Mundana:  Tempore Iesu Christi fides Christiana passa est persecutio-
nem. Quomodo eadem se habet hodie? 

Cardinalis Gerhardus Ludovicus Müller:  Usque ad diem hodiernum nulla fides 
religiosa tantam persecutionem patitur quantam christiana. In multis terris muslimicis 
christian patiuntur persecutionem apertam, etiam in terris communisticis, quales sunt 
China et Boreocorea.
Sed etiam apud  nos  in  Europa  quaedam partes  gregis  hominum ideologici  atque 
politici, qui vocantur Electi, student fidem christianam removere e vita publica.  In 
Anglia  et  in  Germania  fovetur islamus.  Clare  patet  etiam  Unione  Europaea 

Bruxellensi efficiente gubernationes studere, ut cogitationes christianas et opiniones 
et ideas supprimant. In Francogallia simulatur interfectio infantium non natorum fieri 
secundum ius humanum. Qui tali  interfectioni  reclamat,  eum gubernatio punit aut 
saltim  diurnarii  persequuntur.  Etiamsi  plerique  homines  Europeenses  sunt  adhuc 
christiani, fieri potest, ut nonnulli aliquem christianum fidei causa aut aspectant vultu 
irrisorio aut vituperativo. Fides christiana non comprobatur nisi religio civilis, non 
fides a Deo patefacta, quae est criterium definitivum veritatis et actionis moralis. 

Septimana  Mundana:  Quid  est  in  praesenti  problema  Ecclesiae  Europaeae 
maximum? 

Cardinalis  Gerhardus  Ludovicus  Müller:   In  Europa,  quae  est  insignis 
institutionibus potestatis Bruxellensibus, dominatur ideologia anti-christiana, etiamsi 
repraesentatores formaliter sunt participes communitatis christianae. Fortasse iidem 
ipsi  non  sunt  istius  rei  conscii.  Qui  putant  se  repraesentare  christianismum 
progressivum  –  eo  quod  matrimonium  atque  familiam  subvertunt,  identitatem 
hominis  aut  viri  aut  feminae  reddunt  relativam et  hominem non  considerant  nisi 
consumptorem  oeconomicum  ideoque  aliquem,  cui  debet  invigilari.  Ista  insania 
invigilandi luxuriat more orwelliano.  Si gubernatio personam gerit curatricis civium 
neque  iam  cives  habent  potestatem  supremam,  iste  modus  agendi  contrarius  est 
principiis democratiae fundamentalibus.  Hic praestat nos ecclesiam nostram non sic 
dirigere ut placeamus istis politicis istisve ideologis cumque iisdem concordemus, sed 
praestat oboedire Christo et, si necessitas est, etiam ea pati, quae acciderunt Christo. 
Si necesse est, patiamur fidei nostrae causa irrideri, coram publico increpitari. Nihil 
aliud possumus exspectare nisi ea quae acciderunt etiam Iesu Christo.  Inter ea est 
etiam crucem sibi imponere.

Septimana Mundana: Quae est causa praecipua, cur ecclesiae evacuentur? 

Cardinalis Gerhardus Ludovicus Müller:  Quia homines ideologia inducti putent 
fidem efficientiae divinae non congruere cum scientiis aut tali fide se viventes nullam 
accipere utilitatem.  Fortasse etiam quia ipsis Ecclesiae vicariis non iam persuasum 
est vera esse ea quae praedicent, ideoque petant legitimationes secundarias.  Ita fit, ut 
ipso Festo Paschali non habent homiliam de resurrectione, sed de climate deque rebus 
saecularibus,  quae  proprie  spectant  ad  vitam  politicam.   Necesse  est  fidem 
christianam intellegere e substantia sua propria,  oportet audeamus Christum ipsum 
facere  argumentum  sermonis  principale,  ne  vane  gloriemur  de  rebus  secundariis 
tractandis.   
Septimana Mundana: Saepe agitur de scandalis abusûs venerei: Quid censes de eâ 
re?  

Cardinalis Gerhardus Ludovicus Müller: Abusus venereus est scelus – quicumque 
istum committit. Quod scelus est eximiê malum, si committitur ab ipsis vicariis fidei 
Iesu Christi amici infantium. Tali abusu graviter offenduntur praecepta Dei. 
 Ex alterâ parte patet diurnarios ista re ipsa abûti, ut fidem christianam et Ecclesiam 
in  odium vocent,  ideoque  tamquam caeci  praetermittunt  scelera  eiusdem generis, 
quae fiunt extra provinciam Ecclesiae. In Germania  anno proximo praeterito factae 
sunt 29.000 (undetriginta milia) attentationum cultrariarum. Falsum est scelera non 
publice incusare, nisi committuntur a personis ingratis. Tanta scelera, a quocumque 
committuntur,  debent  publicê incusari  istorumque  delictores  in  ius  vocari. 
Necessarium est, ut generalis distinctio inter bonum et malum inhaereat et infixum est 
hominum  capitibus  et  cordibus  et  conscientiis.  Secundum  principium  moralitatis 
christianae  fundamentale  numquam  licet  homines  instrumenta  adhibere  ad 
quoscumque fines assequendos. Homo exstat sui ipsius causa et a Deo amatur. 

Septimana Mundana: In compluribus urbibus Germaniae celebrantur festa islamica 
loco christianorum. Francofurti ramadan servatur, Coloniae vocat muezzim. Num hôc 
modo exercetur libertas religionum? An periculum imminet terrae occidentali? 

Cardinalis  Gerhardus Ludovicus Müller:  Res publica  nostra  in  plerisque  terris 
Europae,  quod  attinet  ad  modos  mundum  spectandi,  se  praebet  neutralem.   Res 
publica neque vim habet ad civium religionem neque ad modos mundum spectandi, 
nihil ab omnibus postulat nisi, ut observent lêges, quae valent ad omnes.   

«Ecclesiae evacuantur, quia earum sacerdotibus non iam persuasum est  
ea quae praedicant esse vera.»

At nostris politicis interest grex hominum augescens,  qui sentiant eo quod foedus 
faciant  socialismi  atheismo  insignis  cum  islamo,  sibi  destruendas  esse  radices 
Europae christianas, i.e. fidem chritianam ex publico fugandam. Istud, quod olim iam 
factum  est  communismo  et  socialismo  nationali,  procul  dubio  contrarium  est 
praecepto, quo oportet res publica sit neutralis. Imprimis autem Europa est exorta ex 
fide christiana, posita est in fundamento principiorum christianorum. Ratio politica 
oportet  sit  neutralis,  sed  ne  vacet  a  bonis  moralibus.  At  revera  multi  politici   a 
moribus christianismi traditis sunt alienissimi. Iidem enim sub praetextu neutralitatis 
reo  publicae  impugnant  fidem  christianam  religionemque  islamicum  constituunt 
tamquam  contrapondium.  Istum  autem  finem  iidem  student  assequi  quamvis 
occultatum. Sed interdum fit,  ut  alii  iisdem delarvatis  istam rationem praetexendi 
patefaciant.  
Septimana  Mundana:   Estne  religio  christiana  societati  occidentali  satis  firmê 
infixa?
 
Cardinalis Gerhardus Ludovicus Müller:  Religio christiana non potest aboleri eo 
quod  homines  vetantur  more  christiano  vivere  et  cogitare  et  agere.  At  religio 

christiana  et  Ecclesia  de  facto  aboleri  possunt  aut  sic  coartari,  ut  paene  scelus 
habeatur christianum esse. Anti-christianum etiam est programma Unionis Europaeae 
quasi-publicum.  Grex  magna  voce  in  parlamentis  loquens  cursu  vehitur  anti-
christiano. Democratae Christiani hoc istud aut non animadvertunt aut nolunt verum 
habere.  Qui potestatis propriae conservandae causa faciunt compromissa hypocritica. 
Iidem e.g. non sine condicione pugnant contra id quod interfectio infantis in utero 
materno constituitur esse ius humanum. At istud est scelus contra humanitatem, quod 
res publica sibi arrogat iudicium vitae et mortis. Vide etiam insaniam ministeriorum 
veritatis, quam volunt in Germaniâ condere, ubi gubernatio definit, quid sit verum et 
quid  sit  falsum.  Dolendum  est,  quod  multi  christiani  sinunt  se  sopiri  et  decipi 
praeconatione  propagandâ odii  et  instigationis aut  nuntiorum  gubernationi  
ingratorum, qui falso dicuntur esse fraudulenti. 

Septimana Mundana: Quid fieret, si desisteremus a religione christianâ? 

Cardinalis Gerhardus Ludovicus Müller: Europa recideret in barbariem maximam. 
Scilicet istud factum esse in solcialismo nationali, in communismo sovietico. 

«Europa  recideret  in  barbariem  maximam,  si  desisteremus  a  fide  
christianâ.»

Num  denuo  haberemus  ergastula  concentrationis? Certe  talia  castra  haberemus, 
quocumque  euphemismo eadem  fucarentur.  In  China talia  appellarentur  castra 
reeducationis,  sed  castra reeducationis sunt  ergastula concentrationis,  nihil  aliud. 
Ibidem enim non  agitur de educatione. Homines adulti  non sunt educandi; iidem 
debent conscientia sua, ratione sua recte se gerere – aut  effectus perferre patienter.

Septimana  Mundana:  Licetne  ergo  gaudere,  quod  in  Germania  denuo  factio 
christiana susceptura est gubernationem? 

Cardinalis  Gerhardus Ludovicus Müller:   Cum de gubernatione ageretur,  Unio 
Christiana Demicratica non egit secundum imaginem hominis christianam. Quae non 
abolevit  istam  legem  autodeterminationis  absurdam,  qua  omnis  homo  singulus 
secundum  sensum  suum  determinat,  cuius  sexus  sit  particeps.  Isti  politici  non 
sequuntur  imaginem  hominis  ratione  ethica  confirmatam,  sed  apparent  praecipue 
dirigi cupiditate potestatis. 
Septimana  Mundana:  Quid  tibi  videtur  de  eo  quod  in  Germania  Ecclesiae 
admonent, ne qui christianus eligat Factionem Germaniae Alternativam?

Cardinalis Gerhardus Ludovicus Müller:  In democratia Ecclesia ut quam maxime 
a rebus politicis abstineat neve civibus praecepta det tamquam infantibus immaturis. 
Non licet ei generaliter dicere: ‚Hanc factionem eligere vobis licet, alteram non, quia  

ista contradicit  ideis nostris ideologicis.‘  Isto modo Ecclesia abutitur munere suo, 
quia  munus  episcoporum  theologice  confirmatum  causis  ideologicis  allatis  se 
immiscet iuribus libertatis civium.  Nunc scilicet dicant nonnulli hoc etiam factum 
esse ab episcopis ante annum 1933, nam ideologia socialismi nationalis est tam anti-
christiana, tam aperte hominibus inimica, ne ullus christianus de fide sua persuasus 
possit  eligere  possit  talem  factionem.  Equidem  puto  hodie  episcopos  animis 
simplicibus praeditos pati se commodis servire factionum, ut fruantur aura populari. 
At iisdem non licet auctoritate sua nixis quasdam factiones fovere, alias detrimento 
afficere.      

Septimana Mundana: Quonam modo tibi videtur fieri posse, ut Ecclesia ad rem 
publicam habeat effectum consentaneum?

Cardinalis Gerhardus Ludovicus Müller:  Episcopis ptaecipue mandatum est, ut 
efficiant  animorum  concordiam  et  reconciliationem,  ne  tensiones  iam  praesentes 
etiam augeant. Iidem debent contra istas rationes agendi, quae sunt antichristianae, 
quae  nullo  modo  possunt  comprobari,  publice  reclamare.  Contra  interfectionem 
infantulorum,  qui  insint  utero  materno,  contra  interfectionem  hominum  graviter 
aegrotantium, quae circumscribitur verbo euthanasiae, sed nihil est nisi homicidium 
hominis auxilii inopis. In talibus rebus tractandis oportet nos publice reclamemus et 
vituperemus et disputationes efficeremus.  Maxime valet episcopum agere in nomine 
Christi neque sensu potestatis rei publicae. 

Septimana Mundana: Aliquando a Septimana Mundana interrogatus dixisti homines 
se  habere  pro  creatoribus.  Ista  aestimatio  sui  ipsius  immodica  estne  his  annis 
proximis praeteritis aggravata? 

Cardinalis  Gerhardus  Ludovicus  Müller:  Hoc  tempore  deminuuntur  libertas 
opinionis  et  fidei  et  conscientiae. Spero  factum  iri,  ut  satis  multi  homines 
expergefacti non patiantur istam publicae opinionis adulterationem. Maximum scelus 
est aliquam institutionem reo publicae adulterare opinionem totius populi eidemque 
usque  in  omnes  res  vel  minutissimas  invigilare  –  itaque  Actus  Servitii  Digitalis 
Unionis Europaeae prorsus nihil est nisi subversio democratiae nostrae nostraeque 
imaginis  hominum.  Politici  Unionis  Europaeae  plerumque  prorsus  non  ratione 
democratica legitimati unde sciunt, quae suffragia sint valida, cui liceat candidatus 
fieri  et  cui  non?  Quid  liceat  publicare?  Quonam  iure  praescribitur  milionibus 
hominum, quas emissiones interretiales audiant et quas non, et politici commodis suis 
propriis politicis aestiment, quid liceat sentire omnibus ceteris civibus?   

Septimana  Mundana:  Domine  Cardinalis,  quonam  modo  vivitur  in  Civitate 
Vaticanâ?  

Cardinalis Gerhardus Ludovicus Müller: Equidem non  vivo in Civitate Vaticanâ 
ut in territorio incluso, sed in urbe Româ vivo civis liber.  Civitatis Vaticanae sum 
particeps, quae confirmat Papae eiusque cooperatorum supremitatem. Ceterum non 
aliter vivo ac Helvetius Turici vivens. 

Septimana Mundana: Cardinales quanam ratione inter se habent viventes? 

Cardinalis Gerhardus Ludovicus Müller:  Collegium quidem est cardinalium, sed 
non est convictus, quo semper inter se agant. Hoc collegium est grex episcoporum, 
qui cardinales nominati habent ius proximum Papam eligendi. Licet nos comparare 
cum  senatu,  cum  collegio  consiliariorum,  quod  Papam  adiuvat  suadendo  atque 
agendo. 

Septimana Mundana:  Novistine cinema, c.r. est  „Conclave“? In eodem agitur de 
potestate atque insidiis, quae valent in Papâ eligendo. Argumentum huius cinematis 
quatenus congruit cum realitate? 

Cardinalis Gerhardus Ludovicus Müller:  Hoc cinema non spectavi, sed de eodem 
audivi.  Argumenta  fabularum, quae  spectant  ad  res  Vaticanas,  inter  se  sunt  valdê 
similia et si quis ea complura spectaverit, facile fatigabitur rerum repetitione. Nam 
scaenothetae  phantasiâ florentissimâ in  Venere  et  potestate  helluantes  depingunt, 
quaenam  res  accidant  post  muros  Sedis  Vaticanae.  Itaque  in  talibus  cinematibus 
insidiae fiunt plurimae et multiplicissimae.  At homo paululum deliberans cognoscit 
talia esse figmenta ineptissima. Scilicet ubicumque homines inter se agunt,  aliquo 
semper modo quivis eorum studet  sua optata et proposita ad effectum adducere – 
nonne?  

«Non licet Festo Paschae Christum praetermittere et homiliam habere  
de climate.»

Sed credo hominem sacerdotem factum id imprimis studere, ut hominibus enuntiet 
Evangelium  –  non,  ut  sui  ipsius  tantum  causâ faciat  cursum  honorum.  At 
propagandistae  anti-ecclesiastici locos  suos  communes  affers  haud  prorsus  falso 
iudicat, quia agitur de hominibus. Nam cardinalis quamvis de munere suo  sacerdotali 
persuasus  tamen potest  eo  fine  inductus  esse,  ut  amicos  foveat  aut  consentaneos 
inveniret ad proposita sua propria ad effectum adducenda. Sed puto non omnes hunc 
finem  petere  praecipuum.  Scilicet  omnem  cardinalem  scire  principia,  quae 
praedicamus,  oportere,  ut  etiam congruant  cum nobis  ipsis.  Itaque  eundem ex se 
ipsum quaerere:  ‚Num eligam proximum Papam ratione  prorsus  primitiva  fovens 
commoda  mea  propria,  id  est,  quia  velim  proximum  Papam  fieri  Italum  aut 
Africanum aut Asianum? Non improbum est ex se talia quaerere, sed in fine oportet 
Papa fiat vir aptus, sine respectu coloris, quo est eius cutis. 

Septimana Mundana: Qualem virum exspectas Papam fieri? Papa qualis oportet sit? 

Cardinalis Gerhardus Ludovicus Müller:  Christus ipse criteria indicavit. Simone 
electo dixit: „Tu es Petrus, et super hanc petram aedificabo Ecclesiam meam“. Et 
Christus resurrectus dixit ad Petrum: „Si diligis me, Simon Petre, pasce agnos meos,  
pasce  oves  meas.“ Haec  sunt  criteria,  quibus  oportet  Papa  respondeat  summus 
pastorum et  episcoporum et  principium unitatis.  Maximum autem servitium Papa 
exercet eo quod unitati Ecclesiae servit in veritate Evangelii servus servorum Dei. 
Cardinalium est  illum  eligere,  quem  pro  certo  habent  adversus  omnes  hominum 
limites et  infirmitates,  quantum potest,  his condicionibus respondere.  Illi,  qui  hoc 
munus gerit, non licet idem formare secundum personam suam, sed mandatum est, ut 
serviat huic muneri maiori.  Petrus enim manet, singuli papae adveniunt et abeunt.    

Septimana Mundana:  Ubique terrarum homines dubitatione aestuant de valetudine 
Papae Francisci. Quomodo îdem reverâ se habet? Quid scis? 

Cardinalis  Gerhardus  Ludovicus  Müller:  De  statu  eius  medicinali  non  plures 
nuntios  accepi  quam  eos  qui  officialiter  sunt  publicati.  Papa  tempore  novissimo 
saepius in publico apparet, missam sacram frequentat. Papa adversus ordinem suum 
altum  est  homo  qualis  omnis  alius,  cuius  corpus  et  anima  eiusdem  facultatis  et 
imbecillitatis est – quod sit solacio et adhortationi omnium.  

«Ecclesia ne patiatur se adhiberi  ad commoda factionum politicarum  
fovenda.»

Septimana Mundana:  Quid tu in vitâ tuâ didicisti de genere hominum? 

«Ecclesiae evacuantur, quia earum sacerdotibus non iam persuasum est ea quae praedicant esse  
vera. (…) Non licet Festo Paschae Christum praetermittere et homiliam habere de climate»  

GERHARDUS LUDOVICUS CARDINALIS MÜLLER

Cardinalis Gerhardus Ludovicus Müller:  Persuasum nobis est hominem ratione 
praeditum  permultum  posse  progredi.  Tamen  philosophi  non  id  assecuti  sunt,  ut 
unanimiter concluderent, qualis sit homo sensu proprio, quae sint principia agendi 
nostra,  num  quae  spes  nobis  restet  trans  mortem?  In  hac  re  christianis  omnium 
confessionum persuasum est homines posse haec quaerere, sed neminem nisi Deum 
iisdem respondere scire definitivê atque universaliter. Sed Deus non solum certiores 
facit ratione theoretica, sed in mundo nostro studiosissime voluntatem suam patefacit 
usque ad mortem filii sui ad crucem factam necnon suam a mortuis resurrectionem 
factam. Hoc est id, quod transgreditur omnem exspectationem omnemque rationem: 
Deum esse originem et finem omnis existentiae.  

Septimana Mundana: Quomodo cogitas de hominibus, qui non credant in Deum?  

Cardinalis Gerhardus Ludovicus Müller: Sunt homines, qui se nominent atheistas, 
quia fortasse  Deum oderunt.  Iidem fortasse  originaliter  in  Deum crediderunt,  sed 
deinde sunt spe decepti. Sed sunt etiam atheistae, qui cum de universo deque homine 
deliberavissent, concluserunt nihil maius esse quam existentiam.  Nihilistae variis de 
causis,  existentialibus  vel  mere  rationalibus,  intellectualibus,  deliberativis  non 
credunt in Deum.  Pro hominibus non in Deum credentibus curator animarum nihil 
facere potest nisi orat aut eosdem argumentis adiuvat, ut fidem erga Deum inveniant 
aut recuperent aut de eadem confidant.  Sed qualis eorum fiat sors definitiva, nemo 
decernit nisi Deus. Solus Deus eorum cirda inspectat. Nos autem speramus eosdem 
bene adventuros esse.  

Septimana Mundana: Ultimo loco ex te quaerimus: Quid est Deus?

Cardinalis Gerhardus Ludovicus Müller:  Deus est Deus et in Christo est vita et 
veritas. Qui est finis et origo omnis vitae humanae, speo, fidei.  

HAEC DIXIT 

CARDINALIS GERHARDUS LUDOVICUS MÜLLER 

QUI INTERROGATUS EST 

A ROMANO ZELLER REDACTORE 

SEPTIMANAE MUNDANAE 

PERIODICI TURICENSIS. 

